
अतारांकित प्रश्‍न संख्‍या 1089
29 जुलाई, 2015 को उत्‍तर के लिए
सेल द्वारा वीआईएसपी का पुनरुज्जीवन
1089. श्री राजीव चन्द्रशेखर: 
क्या इस्पात मंत्री यह बताने की कृपा करेंगे कि:
(क) क्या कर्णाटक सरकार के सचिव (खान, वस्त्र और लघु उद्योग) ने भद्रावती स्थित विश्वेश्वरैया     आयरन एण्ड स्टील प्लांट (वीआईएसपी) के लिए खनन के पट्टे को मंजूरी प्रदान कर दी है और क्या खान अधिकरण ने खान संबंधी समस्या का समाधान कर दिया है;

(ख) यदि हां, तो तत्‍संबंधी  ब्यौरा क्या है; और
(ग) क्या भारतीय इस्पात प्राधिकरण (एसएआईएल) के पास वीआईएसपी के पुनरुज्जीवन के लिए कोई कार्यनीतिक योजनाएं हैं; और यदि हां, तो उसके कार्यान्वयन संबंधी ब्यौरा क्या है?
उत्‍तर
इस्‍पात और खान राज्‍य मंत्री

                      
         श्री विष्‍णु देव साय
(क) और (ख) : जी, हां। खान मंत्रालय, भारत सरकार ने सेल-वीआईएसपी के लिए लौह अयस्‍क के कैप्टिव स्रोत के रूप में कर्नाटक के बेल्‍लारी जिले के एनईबी रेंज में 140 हैक्‍टेयर क्षेत्र दिनांक 21.10.2011 की अधिसूचना के द्वारा आरक्षित किया है। तथापि, राजपत्र अधिसूचना में प्रस्‍तुत और प्रकाशित निर्देशांक अशुद्ध थे। अतएव, राज्‍य सरकार ने क्षेत्र का पुन: सर्वेक्षण करने और निर्देशांकों में संशोधन के लिए दिनांक 08.09.2014 को आदेश जारी किया है।
राज्‍य सरकार के इस आदेश को पड़ोसी लीजधारक द्वारा चुनौती दी गई थी, जिसे खान अधिकरण (संशोधन प्राधिकारी, खान मंत्रालय, भारत सरकार) द्वारा दिनांक 07.05.2015 को अस्‍वीकार कर दिया गया था। इस आदेश को पड़ोसी लीजधारक द्वारा दिल्‍ली उच्‍च न्‍यायालय में चुनौती दी गई है और मामला निर्णयाधीन है।
इसी बीच, राज्‍य सरकार ने खान मंत्रालय, भारत सरकार को दिनांक 03.06.2015 को संशोधित निर्देशांक भेज दी है।
(ग) : सेल समग्र विकास के लिए निरंतर निवेश कर रहा है और  वीआईएसपी की लाभप्रदता में सुधार कर रहा है। इस प्रक्रिया के एक भाग के रूप में प्राथमिक मिल के लिए 30 टन क्षमता वाले एक पुशर टाईप री-हिटिंग फर्नेस और 1,25,000 टन वार्षिक क्षमता वाले एक ब्‍लूम कास्‍टर की स्‍थापना की गई है।

